Ychydig o benillion ynghylch dechreuad a chodiad yr ymenyn gyda chwynfan y tylodion ar ei ôl, y rhain a genir ar Freuddwyd y Frenhines.

1.

Cydnesed pob crefftwr, yn wŷdd ac yn bannwr,

Pob labrwr, pob teiliwr, pob teulu;

Y gofaint a’r cryddion a’r seiri naws oerion

’R un moddion i lwyrion alaru;

Ar ôl y gŵr aeth dros y dŵr mae anferth drallod, syndod siŵr;

Fe fu yn ein gwlad yn gwneud llesâd i wŷr a gwragedd, ryfedd rad;

Mae plantas mân yn gweiddi oddi yma i dre’ Bwllheli

O achos iddynt golli mewn cyni, lawer cant;

Gŵr isel oedd, rwy’n dweud ar goedd, rhoes llawer arno heb flino floedd;

Fe aeth yn uwch gan wneuthur cuwch, un ffraeth yw efe o ffrwyth y fuwch;

Y meillion hyd y bronnydd a llysie a deilie dolydd

Sydd iddo fo yn garennydd er dechre mawrddydd Mai.

2.

Llawer glân forwyn a chwys ar ei thopyn

A’i corddodd yn sydyn arswydus,

A llawer gwraig ufudd fu iddo yn fam fedydd,

Bendithiodd ef beunydd yn boenus;

Llechu’n fain dan ddwylo’r rhain fel y petris yn y drain,

A dynes gre’ yn ei focsio fe ac ynte a’i lun yn gaeth ei le;

Crio’n ddigon gwirion o’u lledol ddagre llwydion,

Gwragedd a morynion oedd greulon wrth ei groen;

Rhai yn ei olchi yn oer aneiri’, rhai â chyllyll yn ei archolli,

Cadd lawer cernod yn yr un diwrnod, ei guro wnaethon’ bawb o’u nythod;

Rhoen’ lawer gwedi ei chwimpio mewn oerni o halen arno

Ac eilwaith neidien’ ato i’w bwnio fo am ei boen.

3.

Bu wedyn yn chware efo’ch plant chwi a minne

Yn edrych yn dene ac yn dyner;

Roedd llawer hen wreigan yn gallu gwneud brechdan,

Hi ordre iddi ei hunan ddau hanner;

Roedd o yn frawd i’r dyn tylawd, câi hwn ei foldio a’i bwnio â bawd;

Fe fu’n cael llety mewn hafoty ac efo dialedd o hen deulu;

Fe fydde blant tylodedd drwy gariad yn ei gyrredd,

Fe gaen’ ei gwmni mwynedd o yn rhyfedd amser ha’;

Fe ddaeth drachefn i godi ei gefn neu fynd ar droee yn bur ddi-drefn

Gan wadu’r plant lle cawse cant ei gwmni peredd, fwynedd fant,

A byth ni welant mo’no gan filoedd yn ei faelio,

Cogesod sydd i’w geisio (erbyn cofio) i fastio cig.

4.

Parch da fo i’r hen ddyddie dôi ddyn tylawd adre’

A chymint ag une yn ei gunnog,

A’r amser sy’n pasio ni wêl un dyn mo’no,

Ni wiw in mo’r cwyno heb naw ceiniog;

Pan aeth o i Gaer fe’i gwnaed o yn faer, maent ar eu hegni i’w doddi’n daer,

A phawb drwy’r dre’ yn ei garu fe, nod gwŷr y tai gael yfed te;

Os misiant lyncu’r cwbwl ânt mewn hen larpie i Lerpwl

Â’r ’menyn, Gymry manwl, i beri dwbwl dig;

Pan ddêl i’r dre’ i ffwrdd ag e i Ffrainc a Dunkirk, lithrig le,

A gado ei wlad, ei fam, ei dad, i ddiodde’ cur neu wneuthur nâd;

Fe fu mor rhad yn rhodio, fe gododd wrth ei gydio,

Petai’r ceffyle yn ffaelio sydd yn ei gario o’n gŵydd!

5.

Pob hen a diallu, pob dialedd o deulu,

Mae pawb gwedi synnu ers ennyd;

Pob gwreigan sy â phlentyn mewn crud neu mewn rhwymyn,

Rhowch ffarwél i ’menyn mewn munud;

Mae gwraig y crydd yn anian brudd a gwraig y go’ i’w gofio heb gudd,

A gwraig y saer yn rhegi Caer a’r hen geffyle tene taer

A’i cariodd yn eu cwrrwm â phendro ac yn gynffondrwm;

Fe drigodd llawer dragwm os coelir rheswm rhai;

Fe aeth o’i go’, ffarwél a fo, trwy bart o’r byd bydd drud ei dro;
Cadd burion lle efo Meister Te, ni wiw i Gymro ymgeisio ag e’;

Bodloned pawb trwy’r gwanwyn i’w ginio fara ac enwyn

Neu botes pen winionyn nes delo ’menyn Mai.

Ychydig o Bennhillion ynghylch Dechreuad a Chodiad yr Ymenyn, gida Chwynfan y Tylodion ar ei ôl; y rhain a genir ar, Freuddwyd y Frenhines.

1.

Cydnesed pôb Crefftwr, yn Wŷdd ag yn Bannwr,

Pôb Labrwr, pôb Taeliwr, pôb Teulu,

Y Gofent, a’r Cryddion, ar Seiri, naws oerion,

’Run moddion i lwyrion alaru:

Ar ôl y Gŵr aeth dros y Dŵr,

Mae anferth Drallod, Syndod siwr,

Fe fu yn ein Glwâd yn gwneud Lleshâd,

I Wŷr a Gwragedd, Ryfedd râd;

Mae Plantas mân yn gweiddi,

Oddiyma i Dre Bwllheli,

O achos iddo golli mewn Cyni lawer cant;

Gŵr isel oedd, rwi’n dweud ar Goedd,

Rhoes llawer arno, heb flino, Floedd,

Fe aeth yn uwch gan wneuthur Cuwch,

Un ffraeth iw efe o Ffrwyth y Fuwch.

Y Meillion hyd y Bronnydd

A Llysiau a Deiliau Dolydd,

Sydd iddo fo’n Garennydd, er dechre mowr ddydd Mai.

2.

Llawer glân Forwŷn, a Chwŷs ar ei Thoppyn,

Ai corddodd yn sydyn arswydus,

A llawer Gwraig ufudd fu iddo’n Fam fedydd,

Bendithiodd ef beunydd yn boenus:

Llechu’n fain dan Ddwylo rhain,

Fel y Pettris yn y Drain,

A Dynes gre’n ei foxio efe,

Ag ynte ai Lŷn yn gaeth ei Le,

Crio’n ddigon gwirion,

Oi lledol, Ddagre llwydion,

Gwragedd a morwynion oedd greulon wrth ei Groen.

Rhai yn ei olchi yn oer aneiri,

Rhai a Chyllill yn ei archolli,

Cadd lawer Cernod yn yr un Diwrnod,

Ei guro wnaethon bawb o’i nythod,

Rhoen lawer gwedi ei chwimpio,

Mewn Oerni o Halen arno,

Ag eilwaith neidien atto iw bwnnio fo am ei Boen.

3.

Bu wedyn yn chware efo’ch Plant chwi a minne,

Yn edrych yn dene ag yn dyner,

Roedd llawer hên Wreigan yn gallu gwneud Brachdan

Hi ordre iddi i hunan ddau hanner:

’Roedd o’n Frawd i’r Dyn tylawd,

Cae hwn i foldio a’i bwnnio a Bawd,

Fe fu’n cael Llettu mewn Hafotty,

Ag efo dialedd o hên Deulu,

Fe fydde Blant tylodedd

Drwy Gariad yn ei gyrredd,

Fe gaen ei gwmni mwynedd o’n Rhyfedd amser Ha’;

Fe ddaeth drachefn i godi Gefn,

Neu fynd ar droue’n bûr ddi Drefn;

Gan wadu’r Plant, lle cowse cant,

Ei Gwmni peredd fwynedd fant.

Ac byth ni welant mono

Gan filoedd yn ei fowlio,

Cogesod sydd iw geisio erbyn cofio i fastio Cîg.

4.

Parch da fo i’r hên Ddyddie, doe Ddyn tylawd adre,

A chymmaint ag Anne yn ei Gunnog,

A’r Amser sy’n passio, ni wel un Dyn mono,

Ni wiw i’n mor cwyno heb naw Ceiniog;

Pan aeth o i Gaer, fei gwnaed o’n Faer.

Mae’nt ar eu Hegni iw doddi’n daer,

A ffawb drwy’r dre yn ei garu fe,

Nod gwyr y tai gael yfed Te,

Os misiant lyngcu’r cwbwl,

A’nt mewn hên Larpie i Lerpwl;

Ar menyn Gymru manwl i beri dwbwl Dig,

Pan ddêl i’r Dre, i ffwrdd ag e,

I Ffraingc a Dyngcirc, lithrig Le,

A gado ei Wlâd ei Fam ei Dad,

I ddiodde Cûr, ne wneuthur Nâd,

Fe fu mor rhâd yn rhodio,

Fe gododd wrth ei gidio

Py dae’r Cyffyle’n ffaelio sydd yn ei gario o’n Gwydd.

5.

Pôb hên a diallu, pob Dialedd o Deulu,

Mae pawb gwedi synnu erys Ennyd,

Pôb Gwreigan sy a Phlentyn mewn crŷd ne mewn Rhwymyn

Rhowch ffarwel i Menyn mewn Mynyd

Mae Gwraig y Crŷdd y anian brydd,

A Gwraig y Gô iw gofio heb Gydd,

A Gwraig y Saer yn rhegi Caer,

A’r hên Gyffyle tene taer,

Ai cariodd yn eu Cwrwm,

A Phendro ag yn gynffondrwm,

Fe drigodd llawer Dragwm

Os coelir Rheswm rhai,

Fe aeth o’i Gô ffarwel a fo,

Trwy Bart o’r Bŷd bydd drŷd i dro;
Cadd burion Lle efo meister Te,

Ni wiw i Gymro ymgeisio ag ê:

Bodloned pawb trwy’r Gwanwyn

Iw Ginio, Fara ag Enwyn,

Neu Bottes Pen Winionyn nes delo Menyn Mai.

Hugh Jones, ai cant

Y testun

Argraffwyd yng Nghaer gan Thomas Huxley (fl. 1765–1788) tros Wiliam Roberts. Gwelir y dyddiad 1770 mewn print ar  yr wynebddalen.

Ffynonellau eraill

Llsgr. LlGC 2633C, 23: Copїwyd y llsgr. gan Ioan Pedr o lsgr. gan Robert Jones, Tŷ Du, Cwmglanllafar, a John Jones (‘Myrddin Fardd’), yn y 19g.
Llsgr. LlGC 672C, 264:  Sir Feirionnydd, 18–19g. 

Llsgr. CM 39, 169:  Llsgr. gyfansawdd o’r ddeunawfed ganrif, ond copïwyd y rhan hon o’r llsgr. sy’n cynnwys chwech o faledi Huw Jones gan — Roberts o’r Tŷ Du yn y Parc ym mhlwyf Llanycil. 

